
ISoweto lilokitjhi elikhulukazi ngeSewula 
Afrika. Linzinze ngedorobheni 
yangeJohannesburg. Bangaphezu kweengidi 
abantu ababiza iSoweto ngekhaya labo.

Yindawo lapha kunomlando omnengi 
nowaziwa kuhle khulu. 

Abantu beSoweto basiza khulukazi ukulwela 
ikululeko.

ISoweto ilikhaya likaMongameli uNelson 
Rholihlahla Mandela nowabe amkakhe, 
uWinnie Nomzamo Mandela. 

Abantwana babo bakhulele kileli ikhaya. 

Umndeni wakwaMandela wanikela ngendlu 
yawo ukobana ibe yimyuziyamu. Indlu le 
imumethe imikhumbulo yesikhathi esincani 
uMandela ahlala kiyo.

Imyuziyamu le idume khulu ebavakatjhini. 
Isendleleni eyaziwa khulu ngeSoweto, 
i-Vilakazi Street. Le ndlela ngiyo yodwa 
ephasini enezindlu zabanini balokha 
abathumba i-Nobel Peace Prize.

UBhitjhobhi omkhulu, uDesmond Tutu, 
mumuntu wesibili eVilakazi Street 
ukutlomeliswa ngonongorwana 

Abantu abahla eSoweto bavela eSewula 
Afrika mazombe begodu bakhuluma amalimi 
ahlukileko. 

Iinkulungwana zabavakatjhi abavela ephasini 
mazombe bavakatjhela iSoweto qobe 
ngomnyaka. 

Barherhwa mlando nobuhle bendawo. 

Bathabela ukuvakatjhela imyuziyamu 
namanye amaziko wemilando namagugu. 

Kukhona nabavumi abanengi neenqhema 
ezigidako ezithabisa abavakatjhi, magega 
neVilakazi Street. 

ISoweto likhaya leenqhema zebholo ezikulu 
eSewula Afrika. I-Kaizer Chiefs ne-Orlando 
Pirates ziinqhema ezinabalandeli bebholo 
abanengi. Iinqema lezi zaziwa i-Afrika 
mazombe ngokudlala ibholo esezingeni 
eliphezulu.

Kuneminyanya eminengi eSoweto 
ekhumbuza abantu ngomlando weSewula 
Afrika. ISoweto inikela inengi labantu ithemba 
lokuphumelela ngombana abantu bakhona 
bayasebenzisana ukuyakha. 


